
LA CARTA DE
SANTIAGO

Santiago escribe a los esparcidos

1Yu Santiago cawamecuca mujaare yu queti joo.
Dio mani Pacu yere atibojari majocu yu &, cu ye
quetire buiou. To bairo quena mani Bpau Jesu-
cristo yere atibojari majocu yu . Atie queti mujaare
yu uca joo yu yardre judio maja nipetiropu cani
baterdre, doce poari macanare. Caroaro mujaare
yu fiuu roti.

La sabiduria que viene de Dios

2 Yu yard, to cdnacd wame cafiuuquétie
tamuorique manire to canibato quena catugoofa
warifiuupe . 3 Cafiuuquétie manire to cénibato
quena Diore apiujarli tiere mani canucaata
caroaro cani tugoofia patowdcaquéna mani
anicOagard. 4To bairi seeto tugoofia patowacaquéja.
“Dio caroaro yu atibojagumi,” 1 tugoofiafia. To bairo
cani tugoofa patowacaquéna mani cadmata caroaro
cdna Dio cu caboorore bairo cdna mani anigara.

To bairo cu caboorore bairo céna aniri cabero to
cdnacd wame mani cabaipere caroaro catugoofia

yuurd mani anigara.

5 Caroare muja cati majigaata Diore cu jeniya.
Cére muja cajeniro ca maca, “¢Nope Ird nairoacad
yure na jeniti?” 1 tutiquécuna caroare muja cati
majipere muja joogumi. Camaja nipetird cére
cajenirdre caroaro na atibojagumi Dio. 6 To bairi
Diore caroaro cu tugoofia nucubugori cu jeniya. “Cu

yu cajeniro tugoofiaquécumi, yu atibojaquécumi,” 1
tugoofiaquénana cu jeniya. Jicau to bairo Diore cail
tugoofiau Uice 0cOo bairo dmi: Wino capapuro oco
jabenucu. To bairona tugoofia mawijianucumi,
“Yu atibojaquécumi Dio,” cai tugoofiau. 78 Jicau
to bairona catugooria ajuu jica wamerena cariape
ati majiquécumi. Tugoofia mawijiacasmi. To
bairona cai tugoofiau licure cu cajenibati wamere
atiboja majiquécumi Dio, to bairo Diore cu cal
tugoofiaro. 9 Jesure mani caapiwjaata cayeri
warifiuurd cénipard mani d caapeye unie mana
anibana quena. Dio maca cdni majuurdre bairo
mani tejusmi ird caroaro cdni warifiuupard mani
d. 10 To canacau Diore caapiwjard caapeye unie
paird quena to bairona cani warifiuupard dma. Ap-
eye unie macare camaiquetipe d. Tie caoo ca-
jini yajirore bairona yajigaro apeye unie quena.
11 Muipu cu caajiro ta yoaro mee jinicoapa. Caoo
quena yoaro mee jini wé boacoapa. To bairi caroa
cabaurije anibato quena yajicoapa. Tiere bairona
baigardma caapeye unie paird. Na ye nipetiro
caroa na cataje to cdnibato quena na menana yaji-
garo na cabai yajiri pau canopu.

Pruebasy tentaciones

12 Nuuquéto mani catamuori pau Diore mani
caapiuwja janaquépata warifiuurique mani joogumi
Dio. Nuuquéto mani catamuoro bero manijoogumi
Dio cu mena to cdnacd rumu caroaro mani canicda
anipere. “Nipetird yure camairdre na yu joogu,”
ca cal cliricarore bairona mani joogumi Dio.
13 Caroorije noo muja caboorona muja majuuna
muja catigari wamerena, “Diona to bairona yu

catipe boumi,” 1 tugoofiaqueti majuucdafia. Dio
caroorije catugoofaquécu dmi. To bairi, “Caroorije
dja,” cali me ami Dio. 14-150cdo bairo maca a: Mani
majuuna caroori wame mani cdtigari wamere
tugoofia neto, to cOona caroorije mani aticda. To
bairi caroorije ati aninucubanana mani yajicoapa
yua.

16 Yu yard, yu camaird, caroaro yua apiya.
“Caroorije yu ati rotiimi Dio,” caitori wamere
tugoofiaqueti majuucdafia mujaa. 17 Caroorijere
cati rotii me dmi Dio. Cabujurije macare caciiricu
dmi. Dio manire cu cajoorije cafiuurije jeto &.
Caroa jetore tugoofiami mani canipere. Manire cu
catugoofiari wamere wajoaquéemi. 18 To c@nacd
remu Ca mena mani cnipere mani cajooyupi Dio
cajocaquétie ca ye quetire mani caapiwja jugori
paupu. To bairi apera Jesure caapiujapara jugoye
macana cu punaa cdnare manire caclifiupi Dio.

Laverdaderareligion

19 Yu yarda, ati wame caroaro majifia mujaa.
Caroaro Dio Wadariquere caapipe @ manire.
Cawatoana tugoofia majiquetibana quena aperare
ape wamere cabuioquetipe & manire. Capuni-
jiniquetipe a. 20 Mani capunijiniata caroa Dio cu
caboorijere mani atiquetibord. 21 To bairi caroorije
muja catiere ati janacfafia. Caroori wame muja
catugoofiari wame quenare tugoofia janacdafia. To
bairi Dio Wadarique manire cu cacliri wame cdona
caroaro apiwjaya mujaa. Tiere mani caapiujaata
mani yeri cayajibopere mani netoogumi Dio.

22 To bairi Dio Wadarique muja caapirore
bairona 4ja. Tiere apibana quena mani

catiquépata jocardna mani apibord. 2324 Jicau
Dio Wadariquere apibacu quena cu catiquépata
ocdo bairo acumi: Eforopa cu wdtire tujuba,
caroau cu cabauparore bairo caroaro atiquécuna
tirore cii, adcoati nemoo caroaro cu catibopere
majiriticbaumi. = To bairona &cumi jicau Dio
Wadariquere apibacat quena to cairi wamere
cati tugoofiaquécu. 25 Jesu jugori cawama wame
queti d yucura. Tiere manire cu cati rotirica wame
maca mani yeri tugoofia tutuarique joo, tiere yeri
warifiuurique mena mani catiparore bairo. To bairi
tiere apiujari tiere mani cadpata warifiuurique mani
joomi Dio.

26 “Diore caroaro yu nucubugo,” caird anibana
quena rooro cawada paird mani cdmata
mani majuuna jocardna mani tugoofiabora.
Jocardna, “Diore yu nucubugo,” mani ibord.
27 Cariapena Diore canucubugora ocdo bairo
maca dma: Capacwa bai yaji weoricardre
atinemonucuma.  Apera cawapearicara romiri
quenare atinemonucuma, fluuquéto na cabairijere
tujuri. Aperd Diore caapiwjaquéna caroorije na
catinucurore bairo catiquéna dma. To bairo cabaira
mani cdmata cariapena, “Diore caroaro yu ati
nucubugo,” maniimaji mania.

2

No hay que hacer distincion entre personas

1 Yu yard, apeye mujaare yu 1 buiopa: Mani
Ypau Jesucristo cafiuu netow majuure camajird
aniri pairo caapeye cugora quenare caapeye unie
mana quenare jicaro cOona na maifia. Jicau

pairo cacugoure, “Ani cd@ni majus dcumi. Cu
yu maibuja. Aperd cacugoquéna macare na
yu maiquée,” 1 tugoofaqueticGafia mujaa. 2 To
bairi muja canefapori pau pugard camaja jicau
caroa jutii jafiari caroa wamo jdrica beto, caaji-
yari beto tu jaricu, apel cabopacau jutii caboari-
jere jafaricu, to bairo cdna na cajda ejaata ¢dope
bairo na muja ibocuti? 3 Caapeye unie paii
macare tuju maird, “Atona caroa paipure ruiya,”
¢ca muja ibocuti? Cabopacau macare caroaro cu
iquénana, “To bairona ti paspuna tujunucucdaiia,”
0 “Yepapuna ruiya,” ¢ca muja Ibocuti? 4 To
bairona cail tugoofiard muja cimata camajare jicaro
cOona camai tejuquéna muja anibord. To bairona
rooro tugoofiari camajare jicaro cbona na muja mai
tugoofiaquée. Caapeye unie paird quenare, caap-
eye unie mana quenare jicaro cdona na muja mai
tugoohaquée.

> Yu yard, caroaro yu apiya mujaa. Cabopacara
na cdnibato quena Dio maca caroaro na mai
tujumi. Na mai tujuri capdard na caclfiupi cére
caapiwjapardre. To bairi Ypau Dio cu cdnopu
caroaro anigardma céire na caapiwjaata. 6 Muja
maca caapeye unie manare to bairona na
muja tuju recda. Caroaro muja tugoohaquée.
Caapeye unie paird maca rooro muja atinucuma.
Caupard tupu muja hie adnucuma, “Rooro aama,”
muja T wadajird. Nuuquétie mujaare na cai
eperije to canibato quena caroaro na msja tuju
nucubugo nare. Cabopacard macare na muja
tuju nucubugoquée, rooro mujaare catiquéna na
cdnibato quenare. 7 Jesure camajird mani cdmata

ca yard mani 4. To bairi apera Jesu ye quetire na
cabuioro apird mani warifiuu. Caapeye unie paira
maca Jesu ye quetire apird rooro 1 epema.

8 Mani Hpau Dio ocBo bairo manire carotiyupi
ca Wadariquepu: “Muja majuuna msja camairore
bairona aperd quenare na maifia,” caifiupi Dio.
Tie cu carotirijere mani caapiujaata caroaro cana
mani anigard. 9 To bairo caroaro céna ani-
bana quena caapeye unie paird jetore muja catuju
nucubugoata roorije cdna muja a. To bairi fiuuquéto
muja Iimi Dio. “Yw carotirije cariape caapiwjard
mee muja a, rooro cdna muja a,” muja Iimi Dio.

10 Dio Wadarique nipetirije cu carotiriquere
atibana quena jica wameaca atiquénana cariape cu
carotiriquere caapisjaquéna mani a. 11 Tirumupu
Dio cu carotiriquere ciis ocdo bairo caifiupi: “Ati
epericard cutiqueticbafia.” To bairi, “Aperare
jlaqueticOafia,” caifiupi Dio. To bairi apeo mena ati
epequetibana quena camajocure mani cajiaata Dio
cu carotiriquere cdno cOona caapiwjaquéna mani
anibora. 12 To bairi mujaa, Dio ye queti buiorique
jugori catuju beje ecoopara aniri caroaro dnajecsja.
Caroaro wadaya. Cu caroti clirique macare mani
cdpata caroaro mani ani majigard. 13 To bairi
tunu noa una aperdre cabopacoo tujuquénare na
bopacoo tyjuquetigumi Dio na quenare. Na
popiyeyegumi Dio camajare cu catuju bejeri rumu
canopu. Aperdre cabopacoo tujurd maca caroaro
netogardma ti pau canops.

Lafey las obras
14 Yu yard, ape wame mujaare yu 1 buiopa:
“Diore caapiuja nucubugord ja a,” caira anibana

quena aperare na mani catinemoquépata jocardna,
“Diore yu apiuja nucubugo,” calra mani anibora.
To bairo cal jocard mani cadmata manire netoo-
quetigumi Dio. 15-16 To bairi jicau mani yau jutii
mani, cafiigo rias cu cnibato quena, “Nuubuja,
jutii caroare mu bugagu, ugarique quenare mu
cugogu,” ca mani cai fiuu roti tujuata Auuquée. Care
mani cajoobopere, ca mani canubopere cugobana
quena tiere cu jooquénana ca mani cafiuu roti
tujurije fiuuqu€e. 17 To bairona, “Diore yu apiuja
nucubugo,” Ibana quena caroaro mani catiquépata
caijocard mani a.

18 Yu cabuiorijere muja caapi majiquépata
ocOo bairo mujaare yu 1 buiopa: Caroare muja
catiquépata, “Caroaro Diore caapiuja nucubugora
dnama,” mujaare yu 1 majiquée. Yu macare
caroare yu cato tujurd, “Diore caapiuja nucubugou
dcumi,” yure muja 1 maji. 19 “Dio jicauna dmi cati
nucubugopaw,” muja 1. Jocard meena to bairo
muja 1. Watia quena to bairona, “Dio jicauna dmi
cati nucubugopas,” 1 majima. To bairo Diore
cal majira anibana quena na maca Diore uwira
nanaama. Cu uwibana quena caroa macare
atiquéema naa. To bairi muja maca, “Diore yu api
nucubugo,” caird aniri caroare dja. 20 Caroaro
muja tugoofiaquée. Ricati muja tugoofia. Ocdo
bairo maca ani majuu: “Dio jicauna ami mani cati
nucubugopau. Cére yu apivja nucubugo yua,” caird
anibana quena aperdre mani cdatinemoquépata
Diore caapiuja nucubugoquénare bairona mani
a. To bairi jocarana, “Diore yu apiaja nucubugo,”
mani icfa. 21 Mani fiicu Abraham anacu cu catajere

mujaare yu I buiopa. Dio, ¢Abraham caroaro yure
caapiwja nucubugou cu ati? 1i Isad cu macurena cu
cajia joe buje mugo joo rotiyups. To bairo cére cu
cairo @ta tutu bui cu cajiaboyupu Abraham cu macu
Isadre. To bairo cu cajiagari pauna Dio maca cu
camatayupus. Cu matari, “Caroaro yure caapiwja
nucuebugou dmi Abraham. Caroorije catiquécu
cu yu I tuju,” cu caifiupu Dio. 22 Cu cabairica
wamere caroaro api majifia mujaa. Diore caroaro
caapiuja nucubugou aniri cu cairijere bairo cajupu
Abraham. To bairi mani maca to bairo cu catajere
tugoofiari, “Caroaro Diore caapiwja nucubugou
cafiupi Abraham,” mani 1 maji. 23 To bairi Dio ye
quetire cabuioricue tiramupus macace ocdo bairo
cu cal ucarica wamere bairona cabaiyupe: “Diore
caapisja nucubugoyupw Abraham. To bairo cu
caapiuja nucubugoro tujuri, ‘Caroorije catiquécua
dmi Abraham,’ cu cal tujuyupu Dio.” To bairi, “Dio
yas majuu ami Abraham,” cu calfiupard aperd
quena.

24To bairi ati wamere muja majira: Diore apiugja
nucubugori caroare cu caboori wame jetore mani
cato tujus, “Caroorije manare bairona na yu tuju,”
manire Timi Dio. “Diore caapiuja nucubugou yu &,”
ibana quena cu caboori wamere mani catiquépata,
caroorije cati pairare bairo mani tujuumi Dio. “Ca-
roorije manare bairo na yu tuju,” mani iquécumi
Dio cu caboorije macare mani catiquépata.

25Rahabo dnaco co cabairique quenare mujaare
yu 1 buiogu. Cajugoyepu cawmua na cati eperico
anibaco quena cabero Dio yere apiujari Israel
maja cayajiorops CO ya macapure na catujura
ejaro co ya wiipsa na cajda rotiyupo. Cabero apera

nare na cajiagaro ape wapu na caruti rotiyupo. To
bairo caroaro co cato tujuu, “Caroorije catiquécore
bairona dmo,” co1 tujuricumi Dio Rahabore.

26 Camajocu cu rupau cu yeri to camanicdaata
cabai yajirica dmi. Tugoofaqueti, warequeti baiimi.
To bairona rupau cabairore bairona, “Diore yu
apiwja nucubugo,” caird anibana quena caroare
mani catiquépata Auuquée. Jocardna, “Diore yu
apiwja nucubugo,” caird mani anibora.

3

Lalengua

1 Yu yard, Dio Wadariquere cabuiori maja
capdard muja anigabapa. To bairo anigabana
quena jicaard jeto buiori maja canipard muja d. Dio
Wadarlquere buiori maja na majuuna caroare
na catiquépata rooro tamuorique na joogumi Dio.
Cua Wadarique cabuioquénare jia netoro popiye
tamuorique na joogumi Dio. Tiere tugoofia majird
cua Wadarique cabuiora capdard caniquetipard muja
d. 2 Mani nipetira jicau rujaricaro mano caroori-
jere mani atinucu. To bairo cdna anibana quena
jicau maca caroorije iquécuna caroa macaje jeto cu
cawadaata caroau dcumi. C&a nipetirije cu catigari
wame cOo caroa macaje jeto cati nutuace acumi
caroa macaje jetore cai wadas.

3 To bairi caballore camajare caumaure cu
tugoofiafiajate. Capaii cu clnibato quena cu ri-
jeropure come wé mani cajdata ti wé mena ca mani
we tu maji. To bairona mani fiemero Oca fiemeroacd
to canibato quena tore mani cajugo tugooiia maji-
ata nipetiro mani céniere caroaro mani ani maji.

4 Cumua capairica juti ajeri mena yo, mani cdto
wino mena cdaatia quenare tugoorfiafiajate. Wino
capapuro pairica to ca@nibato quena we turica pai
mena tia spaw ti pdi mena we turi noo cu ca-
booro ada majimi. 5 To bairona mani fiemero
Oca pdiacd to canibato quena caroaro tore mani
cajugo tugoofa majiata caroorije mani caibope 1
majiquéto. To bairi fiemerore caroaro mani cajugo
tugoofiaquépata seeto caroorije jugo wada pairique
a. Pero quenare tugoofiafiajate. Weje capairi
wejere mani cajia tuata pero 0ca peroaca anibato
quena yoaro mee joe peocoa. 6 To bairona a4 mani
flemero. Mani fiemero jugori caroorije wadarique
a. To bairi to cdnacd wame caroorije caird mani
d. Ape wame mani rupas macaje mena caroorije
mani cato aperdre carooye tuu netorije & mani
Nemero mena caroorijere mani cai wadaro. To
bairi mani cénie quenare rooye tua mani fiemero
mena rooro mani cawadaata. Satand yara watia
na cawadajdrijere mani caapisjaata rooro wada
pairique a.

7 Macanuca macana nipetird afia, cawura, ria
macana, waibucurd nipetird caroaro na manicuago
maji, na mani roti maji, nuricardre na mani ca-
booata. 8 Nare nu, nare majio, baibana quena
mani fiemero macare dope bairo mani roti ma-
jiquée. “Caroorije iquéja,” mani 1 majiquée mani
Niemerore. Caroorije aperdre na mani cai wadaata
seeto na mani rooye tuu. 9 Mani Ypau Diore

mani Pacure caroare ce mani wada mani fiemero
mena. To menana caroare Diore wadabana
quena caroorije mani T wada aperdre cama]are

Diore bairona cabaird cu catanare. 10 Nemero



SANTIAGO 3:11 Xi SANTIAGO 3:17

menana cal naucubugori wame maniiwada Diore.
To bairo ibana quena to menana caroorije quenare
mani 1 aperdre. Yu yard, to bairo calquetipard
mani a. 11 Yepa pupea caoco butiri ope quenare
jica opepuna oco caroa jeto cabutirore, capiyarije
ajuyaro butiquée. 12 To bairona bai higuera
cawamecutii quena. Olivo na cairije macare
rica cutiquéto higuera yucus. To bairona bai uje
wu quena. Higuera cawamecutie macare rica
cutiquéto. To bairi oco yepa pupea caoco bu-
tiri ope quena jica opepuna caocaarije cabutiata
caocaaquétie butiquéto. To bairi caroa jetore 1
wadacdari caroorije macare cawadaquetipe &.

Laverdadera sabiduria

13 Caroaro catugoofia majirda anigara caroa
macaje jeto aja mujaa. To bairi, “Camaji netou
yua &,” aperdre IqueticOafia. Apera maca caroa
macajere muja Catinucurije tujurd, “Caroaro
catugoofla majird dma,” mujaare 1 tugooflagardma.
14 Muja yeripu aperdre na muja catuju ugooata,
na muja capeju cupata caroaro catugoofa majira
mee muja d. To bairi, “Aperd netoro camajii yu
4,” 1 tugoofaquéja. To bairo muja cal tugoofiaata
jocar@na muja 1. 15 Dio cu catugoofia majirore
bairo muja tugoofiaquée. Ati yepa macana maca
Diore camajiquénare bairo muja tugoofiacOa.
Muja majuuna muja ya wame jetore tugoofari
Dio cu catugoofiarore bairona muja tugoohiaquée.
Satand yard watia na catugoofiarore bairona a
to bairo muja catugoofiarije. 16 Aperdre catuju
ugoord, capejucuna na canopure ame tutirique,
caroorije nipetiri wame jeto a. 17 Dio cu catugoofia

majirore bairo maca catugoofiard mani camata
caroaro na mani tugoofiagard aperdre. Mani ame
tutiquetigard. Caroaro nucubugori wadarique
mena mani anigard. Aperdre na mai tujuri na
mani atinemogard. Camajare jicarore bairo jeto na
mani mai tujugard. Caito paird mani aniquetigara.
18 Aperdre caroaro na mani cdpata mani majuu

caroaro cédna Dio cu caboorore bairo cdna mani
anigara.

4

La amistad con el mundo
1-3 Caame tutird muja aninucu, muja majuuna

caroorije muja catigarijere atigabana. To bairona
cdna aniri muaja ame tutinucu. Apeye unie muja ca-
boo netorijere cugoquetibana apera cacugora ye
macare muja tuju ugoonucu. Na yere muja catuju
ugoorijere muja cugo majiquée. To bairi muja ame
tutinucu, muja ame quénucu. Muja caboorijere
Diore muja cajeniquéto maca muja nuniquéemi.

4 Jicao cdromio co manapure maiquetibaco
casmua aperad mena maca co catuju mai epericara
cutore bairona muja bai. Dio yara anibana quena
ati yepa macaje jetore muja tugoofia. Diore bairo
tugoofiaquetibana Diore catugoofia maiquénare
bairona muja bai. Ati yepa macana caroorije na
catiere camaii licu Diore camaiquécu dmi. 5 Cariape
iro 1 Dio Wadarique ocdo bairi wame: “Cu Espiritu
Santore cajooyupi Dio mani mena canipaure,
manire catinemopaure. Seeto mani maimi Dio.
Dio cu jetore mani camairo seeto boomi. To bairi
ati umurecoo macaje caroorijere mani camairo
booquéemi Dio.” 6 To bairi mani dtinemomi Dio ati

yepa macaje caroorijere mani camaiquetiparore
bairoii. Oco bairoiucarique @ Dio Wadariquepu:
“ ‘Aperd netoro camajird ja a. Ne unie ja rujaquée,’
na majuuna cal yeri tugoofia ocabuti netordre
na atinemoquetigami Dio. Aperd maca caroaro
cal tugoofardre, ‘Aperd netoro camajird ja a, cail
tugoofiaquéna macare caroaro na Aatinemogumi
Dio.”

7' To bairi Diore cu 4ti nucubugoya. “Mu cairi
wamere bairona cdna ja anigara,” cu Ifia. Satana
ye macare cu cawadajdarijere api netoo ocabutiya.
To bairo muja cabairo muja ruti adgumi Satana,
uwii. 8 Diore seeto cu mani catugoofia maiata
ca quena seeto mani tugoofia maigumi. To bairi
caroorije ati janacdafia. Ati yepa macana ca-
roorije na cdtiere muja catugoofiarijere tugoofia
janacdafia, Diore camaird anigard. Dio cu ca-
boorije jetore tugoofia ocabutiya. 9 Caroorije muja
catiere tugoofarique pai jutiritiya. Cajugoyepu ca-
roorije muja cati warifluurique to canibato quena
yucuaca tiere tugoofarique pairi muja yerire wa-
joaya. 10 “Caroorije cdcu yu &,” cu ifla mani Ypau
Diore. To bairo ca muja cairo, “Caroara dma, yu
mena macana dma,” muja 1 tujugumi Dio muja
quenare.

Juzgando al hermano

11 Yu yard, roorije ame 1 buio batequeticdafia.
Aperd Jesure caapiujardre, “Rooro dama,” na
muja cai buio bateata Dio cu carotirica wamere,
“Ame maifia,” cu cairica wamere cabai netoo
nucard muja 4. Dio cu carotiriquere, “Nuuquée,
tiere yu nucubugoquée,” cairdre bairona muja

bai ti wamere cu carotirica wamere muja caapi
nucubugoquépata. 12 Dio jicauna 8mi manire
carotii. To bairi cu jetona, “Ani rooro dami. Apeil
yu carotirijere caroaro dami,” manire cail tuju majii
ami Dio cu jetona. To bairi jicauna ami Dio caroora
na cabai yajiri paspure mani cdadbopere manire
canetooboja majii. To bairo quena cuna dmi Dio
aperare care cabooquéna na cabai yajiri paupure
carei. To bairi mani ma]uuna “Ape1 caroon]e Cacu
ami,” carlape mani 1 ma]lquee Dio jicauna ami
caroorije canare tiere cai majii.

Inseguridad del dia de mariana

13 Noa, “Bujiyu 0 bujiyu ape rumu aperopu
ya adcoagu. Jica cumma topu paa, pairo ys wap-
atage,” caird, yu apiya mujaa. 14 To bairo cal
tugoofiaquetipe & manire. Yucw, bujiys, o bu-
jiys ape rumu manire cabaipere mani majiquée,
yoaro cacatipard me aniri. Yoaro mee oco buruari
cabuje wamurijere bairona mani camaja quena
to bairona yoaro mee mani anigara ati yepapure.
15 Ocdo bairo maca cai tugoofiapard mani a: “Dio
cu cabooata yoaro mani catigard. To bairi cacatira
aniri cu caboorijere mani &tigard.” 16 Yucura,
“Yu majuuna caroaro yu maji yu cabaipere. To
bairi apera netoro caroaro yu atigs,” muja cairije
fiuuquée. 17 To bairi caroa wame ati majibana
quena tiere mani catiquépata rooro mani aa.

)

Advertencia a los ricos . _ _
1 Caapeye unie paird yu apiya mujaa. Muja
capopiye tamuopere tugoofarique pai otiya.

2 Apeye unie pairo majuu caroa to canibato quena
yajigaro. Meja jutii quena caroa majuu to canibato
quena caroordacd uga regarama. 3 Muja ye cawapa
pacarije caajiyari cuiri niyeru cuiri maja majuuna
muja caclibatie utabutigaro. To bairi tie to bairo
cabairijere tujuri, “Caroaro aperdre na muja
catinemoquéjupa,” muja 1 tujugumi Dio. To bairi tie
mena caroaro camajare na maja catinemoquetaje
wapa muja popiyeyegumi Dio. To bairona muja
popiyeyegumi Dio camaja caroorije na cataje
wapa nare cu capopiyeyeri raumu canopure. Ati
rumuri pairo apeye uniere cactird muja anibana
quena caberopu popiye tamuorique mujaare
anigaro.

4Muja wejeri paabojari majare caroaro na muja
cawapayequéjupa. Na muja cawapayequétiere
tuju majimi mani Bpau Dio. To bairi caroaro
na musja cawapayequénare na tujumi Dio na
catugoofarique pairijere. > Nurica wecure cu
numa camaja, caroas Cu caricutopuw ce mani jia
ugagard ird. To bairi ce na canuro caroaro uga
warifiuumi wecy, “Cabero yu jla ugagardma,” 1
tugoofiaquécuna. Cére bairona muja bai, yucuaca
ati yepapu dnaa. Mugja majuuna msja caboorijere
muja ati warifiuunucu, caberopw Dio mujaare
cu capopiyeyepere tugoofiaquénana. 6 Aperdre
caroaro Canare presops na muja cajooyupa. Na
joo, Tiee caroorije wapa meena nare aperdre
muja cajia rotiyupa. Dope bairo mujaare caboca
ati majiquéjupa. To bairi muja macare muja
popiyeyegumi Dio yua.

La pacienciay la oracion

7 Yu yara, mani HYpau Jesu cu catunu atipere
caroaro tugoofia yuuya. Muja weje macaje
ugariquere oterd muja tugoofia patowdcaquée
tie muja caugapere. Muja caoterique caocaro
bero buti, cayoaro beropu carica cutopu muja
caugapere muja tugoofia yuu maji. 8 To bairona
mani Ypau Jesu cu catunu atipere tugoofia yuuya.
Petoacd ruja cu catunu atiparo jugoye. To bairi
yeri ocabutiya. Jesure cu tugoofla janaquéja.
9 Aperdre, “Rooro muja da,” na 1 tuju muiquéja.
To bairo cal tuju muird muja cdmata mani Ypau
Jesu cu catunu ejari paups, “Rooro muja caps,”
muja Igumi mujaare tunu. Petoaca ruja cu catunu
atiparo jugoye.

10 Dio ye quetire cabuiori maja tirumupu
macana na cabairiquere tugoofiafia. Aperd maca
Dio ye quetire na cabuiorijere apigateera na
capopiyeyeyupara. Nare na capopiyeyerije
to cénibato quena catugoofiarique palquejupara
To bairona catugoofiarique paiquetipe & mani
quenare. 11 “Diore caapiuja janaquéna popiye
nare to canibato quena warifiuurd dama,” mani
1 maji. Jobu tirumupu macace cu capopiye
tamuoriquere mani maji. Tamuobacu quena
yeri ocabutiri Diore caapisja janaquéjupu
Jobu. To bairo cu catamuoro bero Dio caroaro
warifiuuriquere ca cajooyups. To bairona mani
quenare mani catamuoro mani mai tujuami Dio.
Mani mai tujuri, caroaro mani atinemogumi Dio
yua.

12 Yu yard, ape wame mere mujaare yu cail
buiorique netoro ocdo bairi wame catipe a: Cari-
ape macaje, 1 jocaquetaje jetore ifia mujaa, “Dio

mena ji 1,” iquénana. Itori mee, “Jd atigard,” ird to
bairona 4ja. Ape wame catiquetana dnaa cariape,
“Ja atiquépw,” Ifla. Cariape jeto caipard mani a.
Jocardna caird mani cdmata mani popiyeyegumi
Dio.

13 Muja capopiye tamuoata Diore cu jeni
nucubugoya muja capopiye tamuorijere. Muja
mena macana cawarifiuurd Diore cu na I warifiuu
bajaato. 14]icau licu muja mena macacu cu cariaata
Jesure caapiujarare cajugo dnare na cu piato. Na
cu capiro na maca cariau tupu ati, Diore cu na
jenibojaato. Capure uje wareri, “Ja Hpau Jesu, mu
yau Cu Cidno maca ce mu catiowa,” Diore cu na
i jenibojaato. 15 “Cu atinemogumi Dio,” Diore
ca 1 tugoofia nucubugori cu na cal jenibojaro
Auugemi carias na mena macaca. Cu catiogumi
Dio. Cariabatacu caroorije cu cataje to cdmata
tiere cu majiriobojagumi Dio. 16 To bairi caroorije
dna Muja mena macana Jesure caapiujardre ame
buioya. To bairi Diore ame I jenibojaya. To bairo
muja caame Ibojaro cu muja cajenirijere muja
apigumi Dio. Apiri, muja netoogumi muja cariaye
cutiere. Capee caroare atibojagumi Dio cafiuu
céire caapiwjau cu cajeniro. 17 Elias cawamecucu
Dio ye quetire buiori majocu cdfiups. Diore cu
cajeniriquere tugoofafia. Manire bairona cabaii
camajocu cafiupe. Manire bairona cabaii anibacu
quena, “To ocaqueticdato,” Diore seeto cu cal
jenifiups. To bairo Diore cu cail jeniro ati yepapu
caocaquéjupe itia cuma, ape cuma recomaca.
18 Cabero Diore cu cajeniro caocayupe tunu.
Caocaro bero na caoterije caputiyupe tunu.

19-20 Yu yard, ati wame majifia mujaa: Jicauri

una muja mena macana Dio Wadariquere
caapigjaricard anibana quena Jesure na
camajiritiata  tugoofia ocabutiriquere nare
cajoope a. To bairo Jesure tugooiia ocabutiriquere
na muja cajooro pairo na caroorije to canibato
quena tiere na majiriobojagami Dio. To bairi na
yeri cayajiboriquere netogardma yua.
To cOona a.

